
Atuartut akulliit


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaanginnerminni piareersarnissaat aamma kajumissaarutigissavarput: pulaarnermi atortussat 

Pulaarnermi atortussat tassaapput 
·       saqqummersitsinerup sannaata qulaanit isigalugu titartarneqarnera
·       atuartunut paasissutissiaq pappiaraq ataaseq atuartullu akissutiminnut allattuiffissaat pappiaraq ataaseq
Quppernernut nassuiaatit tassaapput atuakkamut tassunga sammisami inissinneqarsimasumut innersuutit: Pisuussutit inuillu naapinneri 
ILINNIARTITSISSUTIT PIGINNAASAQARFIILLU
Oqaluttuarisaaneq pinngortitalerinerlu, itisilerinermik sungiusarneq kiisalu allattariarsorluni oqaluttariarsorlunilu attaveqaqatigiinneq qitiutillugit.
[bookmark: _headingh.xrxlmvw73xz]ILINNIAGASSAT
atuartut qallunaatsiaat inuillu akornani kulturiisa naapinnerannik kiisalu inuit europamiuni arfannianik naapitsinerannik ilisimasaqalissapput.
inuiaat assigiinngitsut akornanni niueqatigiinnermik immikkut ilisimasaqalissapput
inuit kulturiannik ilisimasaqalissapput.

ILITSERSUUT
Atuartut saqqummersitsinermi ilisimasassarsiorlutik aallartissapput. Ilisimasassarsioreerpata sulisut innersuussinerat naapertorlugu naapiffissami katersuutsissavatit.
Saqqummersitsinerup sannaata qulaanit isigalugu titartarneqarnera eqqartussavarsi sikumerngillu atuagassiamik  Pisuussutit inuillu naapinnerinik takutitsisut ujassavaat.
Atuartut peqatigalugit pappiaqqat tamaasa eqqartussavasi, taamaalillutik suliassaq sunaanersoq nalorngisaqannginniassammata. Allaaserisat atuartunut suli nammineq atuarsinnaanngitsunut atuassavatit.
Pappiaqqap paasissutissap saavani naatsumik atuagassiaqarpoq. Pappiaqqallu tunuani sikuminernut ataasiakkaanut tallimanut apeqqutit marluk allassimapput. Assit ataasiakkaat nalaanni nigaliaqarpoq naqinnertalimmik. Naqinnerit taakku atuartut katitissavaat, taamaalillunilu oqaaseq akuerineqaatissaq pilersillugu. (inuit)
[bookmark: _headingh.xvqm8g8cx7xp]Pappiaqqami akissutissanik allattuiffissami atuartut akissutiminnut atatillugu allattuinissaannut imaluunniit titartaanissaannut inissaqarpoq.
[bookmark: _headingh.lbdnphnr5jxd]Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat 

Maannakkut atuartut sikuminermut ingerlassapput. Apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassavatit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.
[bookmark: _headingh.kpbca4sytf7t]
[bookmark: _headingh.kkqkgvpov3vd]Pulaarnerup nalaani/kingorna sikumerngit pillugit suliaqarnermi siunnersuutit

AAFFANNIARNEQ QILALUKKANILLU QERNERTANIK PINIARNEQ	q. 8-13
Ilulissat eqqaani siku uumasorpassuaqarneralu nunasisoqaqqaarneraniilli ulloq mannalu tikillugu inunnit kajungerineqartuarsimavoq. Qallunaatsiaat, inuit europamiullu akornanni naapinnerup Qeqertarsuup Tunuata eqqaata kulturimik, niuernermik ilisimasanillu paarlaaqatiginnernik qitiulerneranik kinguneqarsimavoq.

Atuartut maku pillugit oqaloqatigikkit:
qilalukkap qernertap tuugaava nioqqutissatut piumaneqartorujussuusimavoq, ullumikkullu sunnguarluunnit qilalukkap qernertap tuugaanik sananeqarsimasoq Kalaallit Nunaannit anninneqarnissaa inerteqqutaavoq.
islandimiut oqaluttuatoqaat malillugit Erik Aappalaartoq Islandimi eqqissiviitsunngortinneqarpoq. Taamaammat umiarsuarnik 25 ingiallorteqarluni Kalaallit Nunaanukarpoq ukiunilu 500-ni Kalaallit Nunaanni qallunaatsiaat oqaluttuarisaanerat tunngavilerlugu.
Thulemiut ukiup 1200-p missaani Canadamit nunasipput.


QILAATERSORNEQ	q. 14-21
Arnaq pillugu sangiattoqarpat imaluunnit niuerneq pillugu sinngasoqar-
pat, ilaqutariilluunniit akornanni isumaqatigiinngittoqarpat iverluni
aaqqiiniartoqartarsimavoq.
Atuartut maku pillugit oqaloqatigikkit:
europamiut inunnit amminik, aarrup qilalukkallu qernertap tuugaavinik niuerniartarnerannik.
aaqqiagiinnginnernik qanoq namminneq aaqqiisarnersut.

ARFANNIAT EUROPAMIUT 	q. 22-29
Ukiut 1670 aamma 1750 akornanni ukiut tamaasa umiarsuit 100-200 Europamit Kalaallit Nunaannut ingerlasarsimapput. Taamaalilluni Qeqertarsuup Tunuani europamiut arfanniat inuillu akornanni kulturimik naapinneq pingaartoq pivoq.
Atuartut maku pillugit oqaloqatigikkit:
europamiut amernik, aarrup qilalukkallu qernertat tuugaavinik inunnit pisisarput.
inuit sapannganik igalaaminernik, iganik kanngussamik sanaanik, savap meqquinit nasalianik, savinnik savimernik sanaanik, meqqutinik qarlinnillu annoraamernit sanaanik paarlaaqatigiittarnerat.
sapangaaqqaat arnat assuutaannut kalaallisuinullu suli pingaaruteqarnerat.

NAALAGAAFFIT DANMARK-NORGE NIUEQATIGIINNERLU AAQQISSUUSSAASOQ 	
		q. 33-39
1720-kkut aallartinneranni danskit-norskillu naalagaaffia niuertoqarfinnik pilersitsiortorpoq, inunnillu niueqateqartarneq aaqqissuussiffigineqarpoq.
Atuartut maku pillugit oqaloqatigikkit:
Danmarkip Norgillu ukioq 1536-mit ukioq 1814 tikillugu naalagaaffeqatigiissimanerat tamannalu qanoq paasisariaqarnersoq.
piniarnermit aalisarnermut ikaarsaarnermi piniartorsuit inoqatigiinni pingaaruteqarnertik annaasimavaat.
1919-mi Ilulissani illut sorliit piunersut. Atuakkami qupperneq 33 nunap assinga takuk.

ILISIMATUUT NUNANIT ALLANEERSUT 	q. 40-51
Nalitsinni silap allangoriartornerani ilisimatusarneq Kalaallit Nunaanni sermimik ilisimatusartoqanngippat takorloorneqarsinnaanngilaq.
1800-kulli qiteqqunneranni sermimik ilisimatusarnermik soqutiginninneq aallartippoq, tassa Hinrich Rinki Kangiani sermip ningimarngata Sermersuullu ingerlaanerisa nunap assiliornerisa aallartinneranit. Kalaallit taamanikkulli sermip ningimarnga sermillu isortugai ilisimavaat.

Atuartut maku pillugit oqaloqatigikkit:
uuttortaatit assigiinngitsut sikuminermiittut imaluunniit atuakkami quppernermi 41-miittut.
assersuutigalugu anorimik uuttortaat – silaannarmik - aamma kissassutsimik uuttortaat – GPS – aputip portussusaanik uuttortaat
itsarnisarsiuut Kangiata nunaqarfiini sunik nassaartarnersut. Nuna qeriuaannartoq pissutaalluni nassaat allanngorsimanngillat.
assersuutigalugu nutsat, meqqutit, suluit, ammit soqqaallu
Silap allangoriartornera pissusissamisoortoq inuullu pinngortitaa.
[bookmark: _headingh.b51peyq7xnar]
[bookmark: _headingh.kfecqbw4t66h]Pulaareernerup kingorna suliassatut siunnersuutit allat 
Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaluuserissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Sammisaq ilaannik ataatsimik arlalinnilluunnit atuartut tiguartissimanerpaaffiinik suliaqaqqissinnaavusi.


[bookmark: _headingh.gjdgxs]Kangiata Illorsuata ilinniagassanik isaaffiani Pisuussutinut inuillu naapinnerinut atortussat amerlanerusut pissarsiarineqarsinnaapput.

